
[᭑᭒ 12B]

᭑᭒

ᬫᬗ᭄ᬲᬸᬤ᭄ᬳᬶᬧᬸᬦ᭄ᬲᬧᬸᬦᬶᬓᬶ᭞ᬲᬂᬳ᭄ᬬᬂᬳᬢ᭄ᬫᬵᬓᭀᬘᬾᬦ᭄ᬫᬦᬄ᭞ᬫᬗ᭄ᬤᬾᬦ᭄ᬳᬶᬮᬶᬂᬓᬤᬶᬭᬶᬳᬶᬦ᭄᭞ᬓᬤᬶᬤᬯᭂᬕᬾᬫᬉᬭᬶᬧ᭄᭞ᬧᬘᬂᬦᬫ᭄ᬧᬶᬲᬚᬶᬳᬶᬓᬸ᭞ᬬᬦᬶᬂᬢᬶᬃᬢ᭄ᬣᬵᬧᬩᬺᬰᬶᬳᬦ᭄᭞ᬫᬺᬰᬶᬳᬶᬜ᭄ᬘᬶᬢ᭄ᬣᬵᬲᬂᬫᬢ᭄ᬣᬶ᭞ᬲᬧᬸᬦᬶᬓᬵ᭞ᬢ᭄ᬕᭂᬲ᭄ᬫᬩᬺ

ᬰᬶᬄᬫᬫᬦᬄ᭟ᬯᬶᬲ᭄ᬦᬃᬧᬡ᭄ᬦᬵᬓᬯᬮ᭄ᬬᬂ᭞ᬳᬢ᭄ᬫᬦᬾᬭᬶᬂᬯᬶᬡ᭄ᬥᬸᬵᬚᬢ᭄ᬢᬶ᭞ᬫᬗ᭄ᬓᬦᬵᬓᭀᬚᬭᬶᬂᬲᬲ᭄ᬢ᭄ᬭᬵ᭞ᬢᬢ᭄ᬯᬦ᭄ᬳᬦᬓ᭄ᬫᬫᬺᬰᬶᬳᬶᬦ᭄᭞ᬦᬾᬓᬭᬓ᭄ᬱᬵᬭᬶᬂᬦ᭄ᬕᬭᬶ᭞ᬕ᭄ᬭᬳᬵᬧᬳᭀᬫᬳᬦ᭄ᬳᬶᬓᬸ᭞ᬬᬦ᭄ᬲᬯ᭄ᬯᬵᬧᭂᬦ᭄ᬤᭂᬫ᭄ᬭᬶᬂᬲ᭄ᬫᬵ᭞᭠

ᬤᬸᬦᬸᬂᬭᬶᬂᬳᬶᬪᬸᬧᬺᬢᬶᬯ᭄ᬯᬶ᭞ᬇᬓᬂᬲᬯ᭄ᬯᬵ᭞ᬭᬶᬦᬓ᭄ᬱᬾᬂᬪᬝᬵᬭᬶᬥᬸᬃᬖ᭄ᬕᬵ᭟ᬳᬶᬤᬵᬧᬗᬸᬮᬸᬦᬶᬂᬲᬾᬢᬻ᭞ᬫᬗ᭄ᬓᬦᬵᬓᭀᬚᬭᬶᬂᬳᬚᬶ᭞ᬢᬢ᭄ᬯᬦᬶᬂᬳᬫᭂᬦ᭄ᬤᭂᬫ᭄ᬲᬯ᭄ᬯᬵ᭞ᬬᬦ᭄ᬓᬮᬵᬫᬺᬢᬾᬓᬵᬯ᭄ᬬᬓ᭄ᬢᬶ᭞ᬭᬶᬂᬗᬸᬘᬧᬾᬢᬶᬕᬂᬯ᭄ᬗᬶ᭞ᬳᬦᬵ

ᬳᬸᬨᬓᬭᬦ᭄ᬳᬶᬧᬸᬦ᭄᭞ᬓᬤᬍᬫ᭄ᬗᬸᬮᬧᬶᬦ᭄ᬧᬶᬢᬻ᭞ᬦᬸᬦᬲ᭄ᬭᬶᬂᬇᬪᬸᬧᬺᬣᬶᬯ᭄ᬯᬶ᭞ᬲ᭄ᬥᬳᬦ᭄ᬲᬾᬢᬺ᭞ᬫᬶᬯᬄᬭᬶᬂᬪᬝᬵᬭᬶᬤᬸᬃᬖ᭄ᬕᬵ᭟ᬫᬓᬵᬧᬯᬓᬦᬶᬂᬰᬯ᭄ᬯᬵ᭞ᬓᬤᬾᬰᬵᬭᬶᬂᬗ᭄ᬕ᭄ᬯᬦᬾᬭᬶᬳᬶᬦ᭄᭞ᬭᬶᬗᬸᬘᬧ᭄ᬩᬾᬜ᭄ᬚᬂᬯᬶᬯᬶ

[᭑᭓ 13A]

ᬯ᭄ᬯᬵ᭞ᬳᬢ᭄ᬫᬵᬳᬶᬗᬲ᭄ᬓᬭᬵᬫᬮᬶᬄ᭞ᬳᬦ᭄ᬢᬸᬓ᭄ᬳᬶᬤ᭄ᬥᬵᬲᬂᬕᬸᬯᬸᬤ᭄ᬥᬶ᭞ᬧᬶᬢ᭄ᬕᭂᬲ᭄ᬳᬶᬧᬸᬦᬾᬲᬫ᭄ᬧᬸᬦ᭄᭞ᬲᬂᬳ᭄ᬬᬂᬧᬶᬢᬺᬦᬸᬳᬸᬦ᭄ᬧᬥ᭄ᬥᬵ᭞ᬳᬶᬦᬸᬕ᭄ᬭᬳᬦ᭄ᬫᬃᬕ᭄ᬕᬵᬯᬶᬰᬶᬓ᭄᭞ᬫᬗ᭄ᬤᬾᬍᬧᬲ᭄᭞ᬲᬓᬶᬂᬳᬶᬧᬨᬦᬭᬓ᭄ᬓᬵ᭟ᬲᬧᬸᬦᬶᬓᬵᬢ

ᬢ᭄ᬯᬦᬶᬂᬯ᭄ᬯᬵᬂ᭞ᬦᬗ᭄ᬕᬄᬰᬶᬱ᭄ᬬᬵᬭᬶᬂᬲᬂᬳᬥ᭄ᬥᬶ᭞ᬰᬶᬱ᭄ᬬᬗᬭᬦ᭄ᬧᬭᬦᬓᬦ᭄᭞ᬯ᭄ᬢᬸᬯ᭄ᬬᬓ᭄ᬢᬶ᭞ᬲᬓᬶᬂᬳᬶᬤ᭄ᬥᬵᬲᬂᬕᬸᬭᬸᬤ᭄ᬥᬶ᭞ᬓᬧᬶᬂᬭ᭄ᬯᬦᬶᬂᬚᬤ᭄ᬫᬵᬳᬶᬓᬸ᭞ᬫᬗ᭄ᬓᬦᬵᬮᬶᬂᬦᬶᬂᬧᬸᬃᬯ᭄ᬯᬓ᭄ᬓᬵ᭞ᬧᬶᬢ᭄ᬕᭂᬲ᭄ᬲᬫ᭄ᬧᬸᬦ᭄ᬫᬫᬃᬕ᭄ᬕᬶ᭞ᬲᬓᬶᬂᬓᬸᬡ᭄ᬦᬵ᭞ᬫᬮᬶᬄ᭠

ᬫᬩᬾᬦᬦ᭄ᬳᬸᬘᬧᬂ᭟ᬬᬦᬶᬂᬲᬯᬦᬾᬭᬶᬂᬱᬾᬢᬻ᭞ᬓᬃᬬ᭄ᬬᬦᬂᬧᭀᬦ᭄ᬤᭀᬓ᭄ᬦᬾᬫᬗ᭄ᬓᬶᬦ᭄᭞ᬢᬸᬃᬓᬶᬦᬦᬦ᭄ᬧᬮᬸᬓᬢᬦ᭄᭞ᬯᬾᬄᬥᬳᬃᬓᬲ᭄ᬢᬸᬭᬶᬲᬸᬘ᭄ᬘᬶ᭞ᬭᬶᬂᬧᬗᬩᬾᬦᬦᬾᬭᬭᬶᬲ᭄᭞ᬢᬸᬗ᭄ᬕᬮᬂᬯᬓ᭄ᬧᬶᬢᬺᬳᬶᬓᬸ᭞ᬭᬶᬂᬢ

ᬳᬸᬮᬦ᭄ᬯᬗ᭄ᬓᬾᬳᬶᬓᬵ᭞ᬭᬶᬂᬲ᭄ᬫᬳᬸᬕᬶᬓᬃᬬ᭄ᬬᬦᬶᬦ᭄᭞ᬩᬶᬦᬺᬱ᭄ᬳᬶᬳᬦ᭄᭞ᬳᬶᬦᭂᬦ᭄ᬢᬲ᭄ᬥᬾᬲᬂᬧᬡ᭄ᬥᬶᬢ᭄ᬣᬵ᭟ᬧᬶᬢ᭄ᬕᭂᬲ᭄ᬢᬶᬃᬢ᭄ᬣᬧᬗᭂᬦ᭄ᬢᬲ᭄᭞ᬧᬥᬸᬓ᭄ᬧᬯᬓᬦ᭄ᬲᬂᬫᬢ᭄ᬣᬶ᭞ᬩ᭄ᬦᬂᬯᬢ᭄ᬕ᭄ᬢᬶᬄᬢᭀᬬᬵ᭞ᬳᬫ᭄ᬩᭂᬗᬦ᭄ᬫᬓᬵᬳᬢ᭄ᬫᬵᬮ

